
Catanyk zetazko orrietan eginiko
argazkiak ikusgai Donostian
Prozesu digital baten bidez egiten ditu bere lanak artistak

0 oni Catanyren lanak aurkeztu zituzten atzo Donostiako Okendo Kultur Etxean. Artista balea-

rrak prozesu digital baterabiltzen du bere argazkiak zetazko edo akuarela orrietan islatze-

ko, Polaroid 609 izenekoa. Urriaren 24a arte ikusi ahal izango dirá harén erretratu eta natura

hilak, 1997an Europako Editoreen Argazkigintza Saria irabazi ostean.

Toni Catanyren hitzetan, Polaroid 609 teknika neketsua izan anen, lortzen den emaitza bakartzat har daiteke.

EDURNE KOCH

JonOrdoñez / Donostia

RAFA ZULAIKA Donostia Kultu-

raren ordezkariak atzo esan zue-

nez, Catanyk oso teknika berezia

erabiltzen du; kalotipoa dakar

gogora, baina koloreetan. Argaz-
kigintzaren hastapenetara itzulia

da argazkilari balearra. «Argaz-
kiak, argiarekin sentibera izateaz

gain, begientzako ere sentibera

behar du izan», adierazi zuen

Zulaikak. Catanyk hori bikain

lortzen duela gaineratu zuen

Donostia Kulturako ordezkariak:

«Argazkigintzaren hastapenetan
oinarrituz lan garaikideak egiten
ditu». Okendon ikusgai dauden

lanen artean erretratuak eta

natura hilak daude.

Catanyk prozesu digital baten

bidez osatzen ditu bere obrak.

Azken euskarria akuarela orriak

edo zetazkoak dira, eta, Zulaika-

ren hitzetan, horrek ematen die

duten berotasuna. Polaroid 609

du izen teknika horrek, eta, artis-

tak dioenez, neketsua izan arren,

lortzen den emaitza bakartzat

har daiteke.

Argazkigintza Saria «Erakusketa-

ren hastapenak Europako Edito-

reen Argazkigintza Sanan daude.

Sari hori Europako bost argitale-
txek antolatzen dute orain déla

lau urtetik hona, eta Catanyk

1997an irabazi zuen. Aurreko ur-

teetan hauexek izan ziren irabaz-

leak: Dario Mitidieri, Bonbaiko

umeak lanarekin; Xanta Rao,

Ajrikako erreginak lanarekin; eta

Bruce Gilden, Haití obrarekin.

Saridun izateagatik, argitale-
txebakoitzak bere lanen katalogo
batkaleratu dio Toni Catanyri,
eta, horrez gain, Okendo Kultur

Etxean atzotik ikusgai dagoen

argazki erakusketa ibiltaria ere

antolatu dute. Erakusketa

Madrilgo Arte Ederren Zirkuluan

hasi zen iazko azarearen 20an,

eta orduz geroztik Bartzelonan,

Iruñeko museoan, Leongo {Cultu-

raren Institutuan eta Buenos

Airesen izan da ikusgai. Hemen-

dik aurrera Europan zehar izan-

go déla azaldu zuen Elena

Zubiak, Okendo Kultur Etxeko

arduradunak.

Bestalde, Elena Zubiak berak

aurreratu zuenez, azaroan men-

diari buruzko beste argazki
batzuk izango dira Okendon. Bi

erakusketa horiekin, argazkigin-
tzak azkenaldi honetan Donos-

tian duen lekua indartzen da:

Koldo Mitxelena Kulturunean,

Untzi Museoan Gorka Salme-

ronen Arrantzaleak erakusketa-

rekin—, Argazkilaritza Elkartean

eta beste hainbat tokitan. X

IRAGARKI MERKEAKI

31 x 33 mm

MODULOA
(Iparraldea)

Eguna: 85 I.

Astea (6 egun): 80 I.

2 aste (12 egun): 67 I.

Hilabetea.(24 egun): 53 I.

31 X 33
MODULOA

(Edizio orokorra)

31 X 33 mm Eguna: 2.775
Astea (6 egun): 2.180

2 aste 112 egun): 1.970

Hilabetea: (24 egun): 1.385

IRAGARKI
MERKEAK

31 x 33
MODULOA

(Araba-Nafarroa)

31 X 33 mm Eguna: 2.075
Astea (6 egun): 1.700

2 aste (12 egun): 1.490

Hilabetea: (24 egun): 1.075

laburrean

■ Anari kantaria BAM jaialdian ariko da

BARTZELONA Musika Ekintza jaialdia (BAM) irailaren 24tik 27ra

arte izango da, eta, besteak beste, Anari azkoitiarkantaria, Lou

Reed estatu batuar kantaria, Txeika Rimitti aijeliarra, El Lebrijano
andaluza eta Super Furry Animáis galestar taldea ariko dira. Bar-

tzelonako lau gunetan izango dira kantaldiak, eta antolatzaileek 80

milioi pézetako aurrekontua baliatu dute (3,2 milioi libera inguru).
Techno musikaren inguruko bi gau ere izango dira jaialdian, eta

baita 3.000 metro koadroko disko azoka ere. X

■ Harkaitz Cano idazlearekin literatur solasaldia

izango da ostiralean Zarautzen

VLADIMIR brigadak antolaturiko Idazleak Ralean programaren

barrean, Harkaitz Cano idazlearekin literatur solasaldia izango da

etzi Zarautzen. Telefonokaiolatua liburearen ingurean mintzatuko

da Harkaitz Cano solasaldira biltzen direnekin. Zarauzko Euskadi-

ko Kutxaren aretoan izango da ekitaldia, arratsaldeko 19:00etan,

eta Valdimir fanzineko kideek abuztuko eta iraileko zenbakiak ere

aurkeztuko dituzte. X

■ NAEk eman gabe utzi du euskarazko Antzerki

Testuen Lehiaketako lehen saria

NAFARROAKO Antzerki Eskolak (NAE) antolatzen duen haurrei

zuzendutako Antzerki Testuen Lehiaketan, eman gabe utzi du lehe-

nengo saria euskarazko atalean. Bi lan besterik ez zuten aurkeztu;

horietako bat lehiaketatik at utzi du epaimahaiak, araudia betetzen

ez zuelako, eta bestea, berriz, ez du saritzeko bezain ontzat jo. Gaz-

telaniazko atalean, Raúl Ornar Echegarai idazle argentinarrak ira-

bazi du lehen saria, En el Reino de Amargundia lanarekin. Buenos

Airesko Tandil Antzerki Eskolako irakaslea da Raúl Omar Echega-
rai. 250.000 pezetako saria jasoko du idazleak (10.000 libera ingu-

re). X

■ Komunikazio eta Harreman Publikoen Europako
Saria José Saramago idazleari eman diote

JOSE SARAMAGO idazle portugaldarrari eman diote Jordi Xifra i

Heras Komunikazio eta Harreman Publikoen Europako VII. Saria.

Gironako Harreman Publikoen Goi Eskolaren eskutik jaso du,

«idazle, saio egile eta kazetari bezala egin duen ibilde profesionala
déla eta». Saramagok gutxiengoen, justiziasozialaren eta bakearen

alde egindako lana azpimarratu zuen epaimahaiak, eta, zehazki, iaz

Chiapasen giza eskubideen alde parte hartu izana. X

■ Asterix eta Obelixi buruzko filma 1999k0

otsailean estreinatuko da

ASTERIX eta Obelix galiar menperagaitzei buruzko filma 1999k0

otsailean estreinatuko dute, Frantziako zinema aretoetan. Asterix

eta Obelix Cesarren aurka filmean, Depardieu aktoreak hartzen du

parte. Bestalde, Dargaud argitaletxeak galdu egin ditu Asterixen

gainean zituen eskubideak, eta Uderzok, komikien egiletarik batek,

sortutako Albert Rene etxeak jaso ditu, erabaki judizial baten ondo-

rioz. Dargaudek egileen eskubideei zegokien dirua gutxitu egin

zuen 1990. urteaz geroztik atzerrian dituen delegazioei esker. X

■ Gerardo Kurtzek ‘lmajina eta argazkilaritza
lana aretoan’ ikastaroa emango du Arcon

GERARDO KURTZ izango da Imajina eta argazkilaritza lana areto-

an ikastaroko zuzendaria. Arco galeriak antolatu du, XXI. Mendera-

ko Arte Aretoen Ikastaroen barruan, eta herenegun hasi eta etzi

amaituko da. Gerardo Kurtz aditua da argazki artxiboen kontserba-

zioan, eta argazkigintzaren historiari buruzko hainbat libure argi-

taratu ditu. X

66 x 33 mm

2 MODULO
(Edizio orokorra)

Egun: 5.550

Astea (6 egun): 4.360

2 aste (12 egun): 3.940

Hilabetea (24 egun): 2.770

Goloka
antzerki taldea

• Umeentzako kalejirak

• Berbería karaokea

• eta aliar...

